Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 712-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Վարչապետի աշխատակազմի քաղաքացիական ծառայության գրասենյակ

	24.02.2021թ.

	
	N 02/11.8/4700-2021

	«Հայաստանի Հանրապետության կառավարության 2014 թվականի հուլիսի 3-Ի N 712-Ն որոշման մեջ լրացումներ և փոփոխություններ կատարելու մասին» կառավարության որոշման նախագծի (այսուհետ՝ Նախագիծ) ամփոփաթերթում Քաղաքացիական ծառայության գրասենյակի ներկայացրած դիտողությունների և առաջարկությունների վերաբերյալ ներկայացված եզրակացությունները Նախագծով ներկայացված փոփոխությունների հիմնավորում չեն կարող հանդիսանալ:


«Նորմատիվ իրավական ակտերի մասին» օրենքի 9-րդ հոդվածի 1-ին և 2-րդ մասերի համաձայն նորմատիվ իրավական ակտի կարգավորումը չպետք է դուրս գա իր առարկայի շրջանակներից: Նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին: 


Տեսական և իրավական առումով հավելումը տրվում է աշխատանքի (ծառայության) նորմալ պայմաններից շեղումների առկայության դեպքում:

«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով (այսուհետ՝ Օրենք) ևս հավելումները նախատեսված են այդ սկզբունքով, որը սահմանված է Օրենքի 3-րդ հոդվածի 1-ին մասի 2-րդ ենթակետի «ա» պարբերությամբ. «հավելում` սույն ենթակետում նշված պայմաններից որևէ մեկի կամ դրանցից մի քանիսի, այն է՝ Հայաստանի Հանրապետության աշխատանքային օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, արտաժամյա, գիշերային ժամերին, հանգստյան, տոնական օրերին աշխատելու, զինվորական, քրեակատարողական և փրկարար ծառայության առանձնահատկություններով պայմանավորված` պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացում»:


Հարկ է նկատել նաև, որ օրենսդիրը հավելումների սահմանման համար ոստիկանության համար որևէ բացառություն չի նախատեսել, ուստի ինչպես Կառավարության 2014 թվականի հուլիսի 3-ի N 712-Ն որոշումը սահմանելիս, այնպես էլ դրանում փոփոխություններ կատարելիս  պետք է հիմք ընդունել Օրենքով սահմանված հասկացությունները, ինչպես նաև սկզբունքները՝ հիմնական և լրացուցիչ աշխատավարձերի հիմնավորված հարաբերակցությունների ապահովում: 


Պարզ չէ նաև, թե Նախագծի հավելվածներում ներկայացվածներից որոնք են հանդիսանում պարեկների ծառայության առանձնահատուկ պայմանների նկարագրերը, ինչը նշված է ամփոփաթերթի եզրակացության բաժնում:


Ամփոփելով, Քաղաքացիական ծառայության գրասենյակը պնդում է 2020 թվականի դեկտեմբերի 30-ին ներկայացրած դիրքորոշումը
	ՉԻ ընդունվել

Նոր ստեղծվող պարեկային ոստիկանությունում  ծառայության նկատմամբ գրավչության ապահովման կամ լավագույն կադրերի ընտրության հնարավորության ընձեռնման նպատակով նպատակահարմար է համարվել նոր ընդունվող  կրտսեր պարեկի ամսական աշխատավարձի նվազագույն շեմը սահմանել 320.0 հազ. դրամի չափով, որը  արդեն իսկ հրապարակվել է: 

Ամսական աշխատավարձի չափը հնարավոր է բարձրացնել  հիմնական աշխատավարձի  օրենքով սահմանված գործակիցը բարձրացնելու կամ նոր հավելում սահմանելու միջոցով։ 

Օրենքի ուժով ոստիկանությունում 2014թ.-ի հուլիսի 1-ից առ այսօր հավելումներ տրվում են բացառապես  ծառայության առանձնահատկություններով  պայմանավորված, ինչպես նաև բարձրլեռնային վայրերում ծառայության համար (հիմքը՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին»  օրենքի 3-րդ հոդվածի 1-ին մասի 2-րդ կետի «ա)» ենթակետ,  8-րդ հոդվածի 1-ին և 3-րդ մասեր, 16-րդ հոդված 5-րդ մաս)։  

Ըստ այդմ,  նոր ստեղծվող պարեկային ծառայության պարեկների հավելումները նախատեսվում է ներառել  ծառայության առանձնահատկություններով  պայմանավորված հավելումների շարքում, քանի որ վերը նշված օրենքով այլ հավելման տեսակ, քան ծառայության առանձնահատկություններով  պայմանավորված, սահմանված չէ։  

Առավել մանրամասն ներկայացվել է 15.01.2021թ. 02/11.8/54176-2020 հանձնարարականով ներկայացված առաջարկության վերաբերյալ դիրքորոշման մեջ: Խնդրի վերաբերյալ այլ առաջարկ, լուծման այլ տարբերակ թե Քաղաքացիական ծառայության գրասենյակի և թե շահագրգիռ մյուս մարմինների կողմից չեն ներկայացվել։

Պարեկների ծառայության առանձնահատկություններից են հանդիսանում իրավախախտումների դեմ տարվող պայքարում հասարակության մասնակցության մակարդակի բարձրացումը՝ հասարակության հետ շարունակական աշխատանքների միջոցով, ճանապարհային երթևեկության անվտանգության ապահովում, տեղում հանցագործությունների մասին հաղորդումների ընդունումը, հետախուզման մեջ գտնվող տրանսպորտային միջոցները հայտնաբերելը, ինչպես նաև մարդու կյանքին կամ առողջությանը վնաս պատճառած ճանապարհատրանսպորտային պատահարի առաջացման պատճառ հանդիսացած կամ դրան մասնակից տրանսպորտային միջոցներն արգելանքի վերցնելը: Նշված խնդիրներն այսօր գործող պարեկների կողմից չեն իրականացվում:

Առավել մանրամասն ներկայացված է նախագծին կից հիմնավորման մեջ:

	2. ՀՀ վարչապետի աշխատակազմ


	14.01.2021թ.

	
	N 02/11.8/54176-2020

	1. Ուսումնասիրելով «Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ լրացումներ և փոփոխություններ կատարելու մասին» Կառավարության որոշման նախագիծը (այսուհետ՝ Նախագիծ) և Նախագծի ամփոփաթերթում Քաղաքացիական ծառայության գրասենյակի ներկայացրած դիտողությունների և առաջարկությունների վերաբերյալ ներկայացված եզրակացությունները՝ հայտնում ենք հետևյալը.


2014 թվականի հուլիսի 1-ից «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով (այսուհետ՝ Օրենք) ներդրված վարձատրության համակարգը նպատակ է հետապնդել նաև բացառելու աշխատավարձի սահմանման տարիներ շարունակ ձևավորված տարբերակված մոտեցումների կիրառումը, որն ամրագրվել է Օրենքի սկզբունքներում և դրույթներում: Վերջինիս հանգամանալից անդրադարձել ենք Նախագծի վերաբերյալ Քաղաքացիական ծառայության գրասենյակի ներկայացրած դիրքորոշման մեջ: Ընդ որում, Նախագծի այս տարբերակում պարեկային ծառայության ծառայողների համար նախատեսվում են ավելի բարձր չափով հավելումներ: Ուստի ամփոփաթերթում բերված հիմնավորումները՝ «աշխատանքի վարձատրության հատվածային բարձրացումներ»-ի վերաբերյալ և ներկայացվող հավելումների չափերը ընդունելի չեն:
	Ընդունվել է մասնակի

1. Քաղաքացիական ծառայության գրասենյակի դիրքորոշումը՝ աշխատանքի վարձատրության միասնական քաղաքականության վարման տեսանկյունից միանշանակ հասկանալի և անառարկելի է։ Այդուհանդերձ խնդիրը կայանում է նրանում, որ 2014թ.-ի հուլիսի 1-ից աշխատանքի վարձատրության նոր համակարգի անցման պայմաններում ոստիկանության ծառայողների լրացուցիչ աշխատավարձերի չափերը սահմանվեցին ոչ միասնական մոտեցումներով՝ պահպանելով մինչ այդ ձևավորված տարբերակված չափերը։ Ըստ այդմ, ինչպես մինչև  2014թ.-ի հուլիսի 1-ը,  այնպես էլ առայսօր ՃՈ, ՊՊԾ գնդի, ՕՓՎ և այլն ծառայողների աշխատավարձերը համեմատաբար բարձր են համակարգի մյուս ստորաբաժանումների համարժեք պաշտոններ զբաղեցնող ծառայողների վարձատրության չափերից։ Այլ կերպ ասած ոստիկանության համակարգում աշխատանքի վարձատրության հատվածային բարձրացումները նոր չեն։Իսկ միասնական քաղաքականության անցման հնարավորությունները սահմանափակ են, քանի որ կամ պետք է բարձրացնել հազարավոր ծառայողների աշխատավարձերը, որի համար միջոցներ չկան, կամ նվազեցնել մի ստվար հատվածի վարձատրությունը, որը հակակոռուպցիոն ռազմավարության իրագործման տեսանկյունից ամենևին նպատակահարմար չէ։

	2. Ավելին՝ Կառավարության 03.10.2019թ. «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին» N 1332-Ն որոշման N 2 հավելվածի 12-րդ կետով նախատեսված է «Պետական պաշտոններ և պետական ծառայության պաշտոններ զբաղեցնող անձանց  վարձատրության համակարգի բարեփոխում» միջոցառումը, որը նախատեսում է պետական պաշտոններ և պետական ծառայության պաշտոններ զբաղեցնող անձանց ինչպես սոցիալական երաշխիքների վերանայում, այնպես էլ հիմնական աշխատավարձի բարձրացում: Այն սահմանված է միջոցառման վերստուգիչ ցուցանիշներում: Հիշյալ միջոցառման իրականացմանն ուղղված քայլերը նախատեսվել են Հանրային կառավարման բարեփոխումների ռազմավարության նախագծում, որի հաստատման գործընթացը կասեցվել է՝ ՔՈՎԻԴ-19 համավարակի հետևանքներով պայմանավորված:


Ուստի Կառավարության 23.04.2020թ. «Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին» N 638-Լ որոշման N 2 հավելվածով հաստատված գործողությունների ծրագրի 6-րդ կետով նախատեսված «Ոստիկանության ծառայողների վարձատրության և սոցիալական երաշխիքների բարելավում» միջոցառումը պետք է դիտարկել Կառավարության 03.10.2019թ. «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին» N 1332-Ն որոշման 12-րդ կետով նախատեսված միջոցառման շրջանակներում:


Ինչ վերաբերում է Նախագծի 1-ին կետի 1-ին ենթակետով նախատեսված բացառության համար ամփոփաթերթում նշված այն հիմնավորմանը, որ «Է» և «Թ» բաժինների հավելումները նախատեսվել են մինչև 2014 թվականի հուլիսի 1-ը գործող ամսական աշխատավարձերի չափերը պահպանելու (նվազեցում թույլ չտալու) նպատակով, իսկ նոր սահմանվող «Ը» բաժնի հավելումները առաջարկվում են նոր՝ պարեկային ծառայության ծառայողների ամսական աշխատավարձերը նախատեսվող չափերով ապահովելու համար, ապա հարկ է նշել, որ մինչև 2014 թվականի հուլիսի 1-ը գործող ամսական  աշխատավարձերի չափերը պահպանելու (նվազեցում թույլ չտալու) նպատակով զինծառայողների, քրեակատարողական և փրկարար ծառայության ծառայողների համար, որպես բացառություն, նախատեսվեցին լրավճարներ, որը հաստատվեց Կառավարության 2014 թվականի հուլիսի 3-ի N 710-Ն որոշմամբ: Իսկ պարեկային ծառայության ծառայողների ամսական աշխատավարձերը «նախատեսվող» չափերով ապահովելու նպատակով հավելումների ամրագրումը չի բխում Օրենքով հավելման, առավելապես «ծառայության առանձնահատուկ պայմանների» համար տրվող հավելման բովանդակությունից, ուստի Կառավարության 2014 թվականի հուլիսի 3-Ի N 712-Ն որոշմամբ պետք է նախատեսել կամ ծառայության առանձնահուկ պայմանը, կամ էլ նշել այն աշխատանքները, որոնք իրականացվում են առանձնահատուկ պայմաններում: Գործող օրենսդրությամբ և միջազգային գործարար փորձի համաձայն՝ հավելումները տրվում են աշխատանքի (ծառայության) նորմալ պայմաններից շեղումների առկայության դեպքում, ինչպես, օրինակ, արտաժամյա, գիշերային, ծանր, վնասակար և այլն, որը զինվորական ծառայությունում ամբողջացվել է «ծառայության առանձնահատուկ պայմաններ» բնորոշմամբ: Դրանով է պայմանավորված նաև Կառավարության 2014 թվականի հուլիսի 3-ի N 712-Ն որոշման 3-րդ կետի 3-րդ և 4-րդ ենթակետերով սահմանված պահանջները.

«3) սույն որոշումն ուժի մեջ մտնելուց հետո մեկամսյա ժամկետում հաստատել սույն որոշմամբ սահմանված ծառայության առանձնահատուկ պայմանների հաշվառման և փաստաթղթավորման կարգը.

4) ապահովել, որպեսզի սույն որոշմամբ սահմանված ծառայության առանձնահատուկ պայմանների համար հավելումները հաշվարկվեն համապատասխան պայմաններում ծառայության փաստացի օրերի դիմաց:»:
	ՉԻ ընդունվել

2. Նշված «Է» և «Թ» բաժինների հավելումների համար բացառություն նախատեսելը պայմանավորված է մինչև 2014 թվականի հուլիսի 1-ը գործող ամսական աշխատավարձերի չափերը պահպանելու (նվազեցում թույլ չտալու) հանգամանքով, իսկ նոր սահմանվող «Ը» բաժնի հավելումները առաջարկվում են նոր պարեկային ծառայության ծառայողների ամսական աշխատավարձերը նախատեսվող չափերով սահմանելու (բարձրացնելու) նպատակով։ Այլ կերպ ասած, ի տարբերություն մյուս հավելումների, տվյալ հավելումները հաշվարկվում են ոչ թե փաստացի աշխատած այլ ամսվա բոլոր օրերի համար։ Իսկ դրանք Կառավարության 03.07.2014թ.-ի N 710-Ն որոշմամբ չնախատեսելը բխում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի  32-րդ հոդվածի 2-րդ մասի պահանջներից, այն առումով, որ 03.07.2014թ. N 710-Ն որոշմամբ սահմանված լրավճարները սահմանվել են հիմնական աշխատավարձի չափերը պահպանելու (նվազեցում թույլ չտալու) հաշվարկով։ Իսկ 03.07.2014թ. N  712-Ն որոշման «Է» և «Թ» բաժինների հավելումները, քանի որ բացարձակ թվերով՝ 20000 դրամ և 13228 դրամ չափերով նախատեսված են եղել  մինչև 2014թ.-ի հուլիսի 1-ը, նույն չափերով պահպանվել են նաև 2014թ.-ի հուլիսի 1-ից հետո՝ ներառելով հավելումների հավելվածում։ 

Ինչ վերաբերում է «պարեկային ծառայության ծառայողների ամսական աշխատավարձերը «նախատեսվող» չափերով ապահովելու նպատակով հավելումների ամրագրումը չի բխում Օրենքով հավելման, առավելապես «ծառայության առանձնահատուկ պայմանների» համար տրվող հավելման բովանդակությունից» Քաղծառայության գրասենյակի նկատառմանը, ապա հարկ է նշել, որ նոր պարեկների նախատեսվող չափերով աշխատավարձերի բարձրացումը, բազային աշխատավարձի և գործակիցների անփոփոխության պայմաններում, հնարավոր է իրականացնել նոր հավելումներ սահմանելու միջոցով։ Իսկ հավելումները նախատեսվել և սահմանվել են միայն ծառայության առանձնահատուկ պայմանների համար։ Այլ առաջարկ թե Քաղաքացիական ծառայության գրասենյակի և թե շահագրգիռ մյուս մարմինների կողմից չեն ներկայացվել։

	3. Վարչապետի աշխատակազմի քաղաքացիական ծառայության գրասենյակ
	10.08.2020թ.

	
	N 42/43.7/37979-2020

	    «Հայաստանի Հանրապետության կառավարության 2014 թվականի հուլիսի 3-ի թիվ 712-Ն որոշման մեջ լրացումներ և փոփոխություններ կատարելու մասին» կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.

«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 3-րդ հոդվածի 1-ին մասի 2-րդ կետի «ա» ենթակետի համաձայն՝ հավելումն աշխատավարձի փոփոխական մասն է, որը հաշվարկվում է պաշտոնային դրույքաչափի նկատմամբ,  որի վճարումը պայմանավորված է 2-րդ կետի «ա» ենթակետում թվարկված որևէ պայմանի և (կամ) պայմանների առկայությամբ  և ներառում է հիշյալ ենթակետում նշված պայմաններից որևէ մեկը կամ դրանցից մի քանիսը, այն է՝ (…..) զինվորական, քրեակատարողական և փրկարար ծառայության առանձնահատկություններով պայմանավորված` պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացում: Միաժամանակ Օրենքի 16-րդ հոդվածի 5-րդ մասում ամրագրվել է դրույթ առ այն, որ զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում, ծառայության առանձնահատկություններով պայմանավորված, տրվում են հավելումներ, որոնց վճարման դեպքերը, չափերը և կարգը սահմանում է Հայաստանի Հանրապետության կառավարությունը:

Օրենքի վերը հիշատակված դրույթներին համապատասխան՝ Կառավարության 2014 թվականի հուլիսի 3-ի N 712-Ն որոշմամբ (այսուհետ՝ նաև Որոշում) սահմանվել են զինված ուժերում, ազգային անվտանգության, ոստիկանության մարմիններում, քրեակատարողական և փրկարար ծառայություններում հավելումների տրամադրման դեպքերը, դրանց վճարման չափերը և կարգը` հաշվի առնելով ծառայության առանձնահատկությունները, որը բնորոշ է միայն զինվորական ծառայությանը, քրեակատարողական և փրկարար ծառայությանը: 

«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ փոփոխություններ կատարելու մասին» կառավարության որոշման նախագծով (այսուհետ՝ Նախագիծ) նախատեսվում է բարձրացնել Ոստիկանության պարեկային ծառայության ծառայողների հավելումների չափերը: Որպես հիմնավորում՝ նշվում է, որ հավելումների չափերի բարձրացումը պայմանավորված է նոր ստեղծվող պարեկային ծառայության գրավչության բարձրացման,  ծառայությունում  պարեկների մոտիվացման և արդյունավետ գործունեության ապահովման նպատակով:

Նախ պետք է նշել, որ հանրային ծառայությունում գրավչության բարձրացումը հանդիսանում է Հանրային կառավարման բարեփոխումների ռազմավարության հայեցակետերից մեկը, որի շրջանակում մշակված առաջարկություններն ընդգրկված են վերը հիշատակված ռազմավարության նախագծում և նախատեսում են  սոցիալական երաշխիքներ բոլոր հանրային ծառայողների համար: Նախագծով ներկայացված խնդիրը վերաբերում է ծառայողների աշխատավարձի չափի բարձրացմանը, որի հիմնական գործիքը բազային աշխատավարձի միջոցով հիմնական աշխատավարձի բարձրացումն է: Իսկ Նախագծով առաջարկվող հավելումների միջոցով աշխատավարձի հատվածային բարձրացումը չի բխում Օրենքի 4-րդ հոդվածով սահմանված պետական պաշտոն և պետական ծառայության պաշտոն զբաղեցնող անձանց վարձատրության հիմնական սկզբունքներից: Մասնավորապես՝ պետական պաշտոններ և պետական ծառայության պաշտոններ զբաղեցնող անձանց պարտականություններին, պատասխանատվությանը համապատասխանող հիմնական աշխատավարձի ապահովման, պետական պաշտոններ և պետական ծառայության պաշտոններ զբաղեցնող անձանց վարձատրության չափերի հիմնավորված տարբերակման, հիմնական և լրացուցիչ աշխատավարձերի հիմնավորված հարաբերակցությունների ապահովման սկզբունքներից: 

Հետևաբար աշխատավարձի բարձրացումը պետք է դիտարկվի վերը ներկայացված մեթոդով (հիմնական աշխատավարձի, այլ ոչ թե լրացուցիչ աշխատավարձի բարձրացման միջոցով)՝ հաշվի առնելով, որ վերջինս վերաբերում է ամբողջ պետական համակարգին, իսկ 2014 թվականի հուլիսի 1-ից ներդրված վարձատրության համակարգը ապահովում է դրա համար արդյունավետ գործիքակազմ:

Իսկ հիմնական և լրացուցիչ աշխատավարձերի հարաբերակցությունների անհամապատասխանությունը բերելու է նաև աշխատավարձի կառուցվածքի խախտման և հիմնական աշխատավարձի բովանդակային արժեզրկման: 

Այնուամենայնիվ, անդրադառնալով Նախագծով ներկայացված առաջարկություններին՝ հայտնում ենք հետևյալը.  

Նախագծով առաջարկվում է Հայաստանի Հանրապետության կառավարության N 712-Ն որոշման 3-րդ կետի 4-րդ ենթակետում բացառություն նախատեսել Նախագծով նոր լրացվող՝ Որոշման 8-րդ հավելվածի «Է», «Ը» և «Թ» բաժիններում սահմանված հավելումների նկատմամբ: Հարկ է նշել, որ հիշյալ դրույթի բացառության սահմանումը հակասում է հավելումների տրամադրման համար Օրենքով և Որոշմամբ սահմանված ընդհանուր սկզբունքներին: Կառավարության 2014 թվականի հուլիսի 3-ի N 712-Ն որոշման 3-րդ կետի 3-րդ ենթակետով համապատասխան մարմինների ղեկավարներին հանձնարարվել է Որոշումն ուժի մեջ մտնելուց հետո մեկամսյա ժամկետում հաստատել Որոշմամբ սահմանված ծառայության առանձնահատուկ պայմանների հաշվառման և փաստաթղթավորման կարգը: Իսկ 4-րդ ենթակետով համապատասխան մարմինների ղեկավարներին հանձնարարվել է ապահովել, որպեսզի Որոշմամբ սահմանված ծառայության առանձնահատուկ պայմանների համար հավելումները հաշվարկվեն համապատասխան պայմաններում ծառայության փաստացի օրերի դիմաց: Այսինքն՝ Կառավարության 2014 թվականի հուլիսի 3-ի N 712-Ն որոշմամբ նախատեսված հավելումները պետք է տրվեն համապատասխան առանձնահատուկ պայմաններում աշխատանքներ կատարելու համար:

Նախագծով պարեկային ծառայության ծառայողների հավելումների առաջարկվող նոր չափերը ևս խնդրահարույց է աշխատավարձի կառուցվածքի, ինչպես նաև ոստիկանության և զինվորական այլ ծառայողների համար նախատեսված հավելումների ընդհանուր կարգավորումների շրջանակներում:

Միաժամանակ հաշվի առնելով Օրենքի 3-րդ հոդվածի 1-ին մասի 2-րդ կետի «ա» ենթակետի և 16-րդ հոդվածի 5-րդ մասի կարգավորումները՝ գտնում ենք, որ Նախագծի 1-ին մասի 2-րդ ենթակետով նախատեսված լրացման անհրաժեշտությունը բացակայում է:
	Ընդունվել է մասնակի

Խնդիրը կայանում է նրանում, որ 2014 թ.-ի հուլիսի 1-ից աշխատանքի վարձատրության նոր համակարգի անցման պայմաններում ոստիկանության համակարգում պահպանվել է  լրացուցիչ աշխատավարձերի գործող չափերը։ Դրանով իսկ  պահպանվեց ըստ առանձին ստորաբաժանումների ծառայողների վարձատրության, տարիներ շարունակ ձևավորված՝ տարբերակված մոտեցումները։  Ըստ այդմ, ինչպես մինչև  2014 թ.-ի հուլիսի 1-ը,  այնպես էլ  դրանից հետո պահպանվեց օրինակ ՃՈ, ՊՊԾ գնդի, ՕՓՎ ծառայողների աշխատավարձների համեմատաբար բարձր չափերը համակարգի մյուս ստորաբաժանումների համարժեք պաշտոններ զբաղեցնող ծառայողների վարձատրության համեմատությամբ և այլն։ Այլ կերպ ասած ոստիկանության համակարգում աշխատանքի վարձատրության հատվածային բարձրացումները նոր չէ։  Իսկ միասնական քաղաքկանության անցման հնարավորությունները սահմանափակ են, քանի որ կամ պետք է բարձրացնել հազարավոր ծառայողների աշխատավարձերը, որի համար միջոցներ չկան կամ նվազեցնել մի ստվար հատվածի վարձատրությունը, որը հակակոռուպցիոն ռազմավարության իրագործման տեսանկյունից ամենևին նպատակահարմար չէ։
Նշված  հավելումների հաշվարկման համար բացառություն  նախատեսելը պայմանավորված է այն հանգամանքով, որ «Է» և «Թ» բաժինների հավելումները նախատեսվել են մինչև 2014 թվականի հուլիսի 1-ը գործող ամսական  աշխատավարձերի չափերը պահպանելու (նվազեցում թույլ չտալու) նպատակով, իսկ նոր սահմանվող՝ «Ը» բաժնի հավելումները առաջարկվում են նոր պարեկային ծառայության ծառայողների ամսական աշխատավարձերը նախատեսվող չափերով ապահովելու համար։ Այլ կերպ ասած, ի տարբերություն հավելվածով սահմանված մյուս հավելումների տվյալ հավելումները հաշվարկվում են ոչ թե փաստացի աշխատած օրերի դիմաց, այլ ամսվա համար։
Այդուհանդերձ երկարատև քննարկումների արդյունքում  նպատակահարմար է համարվել սահմանել աշխատավարձերի ներկայացվող չափերը։

Ենթակետը վերախմբագրվել է։ Տեղեկանք-հիմնավորմամբ ներկայացվել է անհրաժեշտությունը։

	4. ՀՀ ֆինանսների նախարարություն
	02.09.2020թ.

	
	N 01/11-1/11633-2020

	Նախագծով նախատեսվում է պարեկային ծառայությունում զինծառայության ստաժերով նոր ընդունվող կրտսեր պարեկների ամսական աշխատավարձերը համապատասխանաբար ըստ ստաժերի սահմանել 320,000 դրամ կամ ներկայիս՝ 190,552 դրամից 129,448 դրամով կամ 67,9 %-ով ավելի և 325,584 դրամ, ներկայիս՝ 192,921 դրամից 132,663 դրամով կամ 68,8 %-ով ավելի։ 

Ոստիկանության լեյտենանտ կոչումով, 2-5 տարվա զինծառայության ստաժով  պարեկի ամսական աշխատավարձը նախատեսվում է սահմանել ամսական 371,373 հազ. դրամի չափով, որը ներկայիս ՊՊԾ ամենաբարձր (4-րդ հատուկ գումարտակի ծառայողներ) ցուցանիշը գերազնացում է 78,654 դրամով կամ 26,9 % ով, իսկ սովորական չափը (օրինակ՝ մարզային վարչությունների ՊՊԾ դասակի ծառայողներ)՝ 183.054 դրամով կամ 97,2 %-ով։
Նույն կարգով ոստիկանության ավագ լեյտենանտ կոչումով և 5-10 տարվա ստաժով պարեկի ամսական աշխատավարձը կազմելու է 402,181 դրամ կամ վերը նշված ամենաբարձր ցուցանիշից 88,265 դրամով կամ 28,1 %-ով ավելի, իսկ սովորական չափից՝ 198.565 դրամով կամ 97,5 %-ով ավելի և այլն։
Նախագծի ընդունումը, համաձայն հիմնավորման, պայմանավորված է «Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին» ՀՀ կառավարության 23.04.2020թ. թիվ 638-Լ որոշման հիման վրա ստեղծվող պարեկային ծառայության պարեկների նոր ամսական աշխատավարձերի սահմանման համար իրավական հիմք ապահովելու հանգամանքով:

Հայտնի է, որ Հայաստանի Հանրապետության ոստիկանության բարեփոխումների ռազմավարության (այսուհետ՝ Ռազմավարություն) և դրանից բխող 2020-2022 թվականների գործողությունների ծրագրով որպես ռազմավարական ուղղություն է ընտրվել ոստիկանության վերափոխումը և հանրությանը լիովին նոր ոստիկանություն ներկայացնելը։ Որպես ռազմավարական հիմնական նպատակ է առաջադրվել մասնագիտացված, պատասխանատու և վստահելի ոստիկանի նոր կերպարի ստեղծումը։ Նշված նպատակին հասնելու առաջնային քայլերից մեկը ոստիկանության արտաքին ծառայության վերափոխումն է։ Այդ նպատակին հասնելու քայլերից մեկը «Պարեկային ոստիկանության» կազմավորումն է և դրա գործունեության ապահովումը հանրապետության ողջ տարածքում։ Նոր պարեկային ծառայությունն իրականացնելու է Ճանապարհային ոստիկանության և պարեկապահակային ծառայության գործառույթները, անհրաժեշտ է գործընթացը սկսել պարեկների պատրաստման հատուկ ծրագրից, որը հաջողությամբ անցնելու դեպքում վերջիններս կնշանակվեն ծառայության պաշտոններին։ 

Ռազմավարության համաձայն՝ պարեկային ոստիկանության ստեղծմամբ և ամբողջ հանրապետությունում գործարկմամբ կրճատվելու են Ճանապարհային ոստիկանությունն ու ՊՊԾ ստորաբաժանումները։ 

Նկատի ունենալով այս ծառայության համար կադրերի պատրաստման անհրաժեշտ ժամանակահատվածը և այլ պետություններում նմանատիպ նոր ծառայությունների ներդրման պրակտիկան՝ որդեգրվել է ծառայության գործարկման փուլային մոտեցում այն հաշվարկով, որ առնվազն 2021թ-ի առաջին կիսամյակում ծառայությունը կներդրվի Երևանում, իսկ մինչև 2022թ-ի 1-ին կիսամյակը՝ ամբողջ հանրապետությունում։ Այս կերպ հնարավոր կլինի ծառայության ներդրումից առաջ իրականացնել անհրաժեշտ գույքի ու ավտոմեքենաների, մարդկային ռեսուրսների, պահպանման ծախսերի, տվյալների բազաների աուդիտ, ինչից հետո միայն՝ ծառայության ներդրման համար անհրաժեշտ վերջնական հաշվարկ՝ ըստ միջազգայնորեն կիրառվող ալգորիթմների: 

Հանրությանը լիովին նոր ոստիկանություն ներկայացնելու, մասնագիտացված, պատասխանատու և վստահելի ոստիկանի նոր կերպարի ստեղծման նպատակադրումը վկայում է այն մասին, որ մինչ այժմ գործած համակարգը գնահատվել է անբավարար: Ընդ որում, միանշանակ է, որ այդ գնահատականը վերաբերում է ոչ միայն հասարակությանը մատուցվող ծառայությունների որակին, այլև համակարգի կազմակերպվածքին, կառուցվածքին, գործառույթներին, լիազորություններին, ֆինանսական կառավարմանը և այլն: Ավելին, ենթադրվում է, որ մատուցվող ծառայությունների որակը մեծապես պայմանավորված է նաև թվարկված գործոններով:

Հարկ է նկատի ունենալ նաև, որ կրկնվող գործառույթների վերհանումը՝ դանդաղ, ոչ արդյունավետ, անհարկի բյուրոկրատական ընթացակարգերի կրճատումը, տարբեր պետական հիմնարկներում և ստորաբաժանումներում իրականացվող միևնույն տեսակի գործառույթների կենտրոնացումը և մեկտեղումը, գործառույթների ծախսատարության գնահատումը և ծախսերի նվազեցմանն ուղղված շարունակական բարեփոխումների իրականացումը ՀՀ կառավարության գործունեության ծրագրով դրված է որպես պետական կառավարման արդյունավետության բարձրացման հիմքում:

Վերոգրյալի լույսի ներքո գտնում ենք, որ պարեկային ծառայությունում աշխատանքի վարձատրության պայմանների բարելավման առաջարկներն անհրաժեշտաբար պետք է քննարկվեն ամբողջ համակարգի ծախսաարդյունավետության գնահատման համատեքստում: Հակառակ պարագայում հնարավոր չի լինի խուսափել զուգահեռ իրականությունների (անփոփոխ մնացած հին համակարգ և նոր ներդրվող համակարգ) ձևավորման արատավոր պրակտիկայից:

Հարկ ենք համարում նշել, որ Նախագծին կից ներկայացված տեղեկանքի համաձայն՝ Նախագծի ընդունումը կհանգեցնի ՀՀ 2021, 2022 և 2023 թվականների պետական բյուջեից լրացուցիչ 984,826.0 հազար դրամի հատկացման անհրաժեշտության, մինչդեռ ներկայացված չեն օպտիմալացման գնահատականները՝ դրանց արդյունքում ակնկալվող տնտեսումները և հաշվի առնված չի այն հանգամանքը, որ ՀՀ կառավարության 2020 թվականի հուլիսի 10-ի «Հայաստանի Հանրապետության 2021-2023 թվականների պետական միջնաժամկետ ծախսերի ծրագիրը հաստատելու մասին» N 1212‑Ն որոշմամբ վերը նշված նպա​տակով ՀՀ ոստիկանության համար համապա​տաս​խան ֆինանսական միջոցներ նախատեսված չեն: 

Այդ կապակցությամբ, հիմք ընդունելով ՀՀ վարչապետի մոտ 2020 թվականի մայիսի 18-ին կայացած՝ Հայաստանի Հանրապետութունում 2021-2023թթ. պետական միջնաժամկետ ծախսերի ծրագրի նախագծի մշակման հիմքում դրվելիք հիմնական մակրոտնտեսական ցուցանիշների և կանխատեսումների մասին խորհրդակցության N Վ/84-2020 արձանագրության 2-րդ մասի 1-ին կետի «բ» ենթակետը՝ առաջարկում ենք որպես ընթացիկ ծախսերի գծով նոր նախաձեռնությունների և լրացուցիչ ծախսերի ֆինանսավորման աղբյուր դիտարկել՝ համակարգում առկա արդյունավետության բարձրացման զգալի պոտենցիալի օգտագործման արդյունքում ակնկալվող ֆինանսական հնարավորությունները:

Միաժամանակ, կարևորում ենք պետական մարմիններում աշխատանքի վարձատրության քաղաքականության բնագավառում լիազոր մարմնի դիրքորոշումը վերը նշված հարցի վերաբերյալ:
	Ընդունվել է մասնակի
Ոստիկանության բարեփոխումների ռազմավարությամբ միջնաժամկետ հատվածում նախատեսվող կառուցվածքային և գործառույթային փոփոխություններն  արդեն իսկ ընթացքի մեջ են։ Մասնավորապես. ոստիկանության կողմից պետական պահպանության ենթակա կարևորագույն նշանկության օբյեկտների ցանկի հաստատման և  պայմանագրային պահակակետերի վերացման արդյունքում հնարավորություն կնձեռնվի սահմանել ՊՊԳՎ  օպտիմալ կառուցվածքը, թվաքանակը և պահպանման ծախսերի մեծությունը և ըստ այդմ  միավորվել (մեկտեղվել) «Պետական պահպանության ծառայությունների կազմակերպում և իրականացում» 11003 և «Պետական պահպանության ծառայություններ մատուցող ՀՀ ոստիկանության ստորաբաժաբումների կարիքի բավարարում»  11004 քաղաքականության միջոցառումները։ Բացի այդ,  ռազմավարությամբ նախատեսվողմյուս կառուցվածքային փոփոխությունների և գործառույթների հստակեցման(ներքին գործերի նախարարության, պարեկային ծառայության, օպերատիվ կառավարման կենտրոնի ստեղծման, ոստիկանության զորքերի ապառազմականացման և որպես «ազգային գվարդիա» վերակազմավորման, քրեադատա-վարական նոր օրենսդրության կարգավորումների հիման վրա ոստիկանության գործառույթների հստակեցման և այլն) արդյունքում հնարավոր կլինի նորովի սահմանել համակարգի կազմակերպական կառուցվածքը,  հաշվարկել թվաքանակը, տարեկան ծախսերը և այլն։ 
 Ոստիկանության բարեփոխումների ռազմավարության համաձայն նոր պարեկային ծառայությունը ստեղծվելու է ճանապարհային ոստիկանության և ՊՊԾ ստորաբաժանումների թվաքանկի և պահպանման ծախսերի հաշվին՝ 2021 թվականին դեռևս միայն Երևան քաղաքում։  Քննարկումների արդյունքում նպատակահարմար է համարվել Երևան քաղաքի  ՊՊԾ գնդի կազմից առանձնացնել (չկրճատել) 3-րդ հատուկ գումարտակը և այն ներառել ոստիկանության Երևան քաղաքի վարչության կազմում։ Ըստ այդ հաշվարկի նոր ստեղծվող պարեկային ծառայության տարեկան աշխատավարձի ֆոնդի լրացուցիչ անհրաժետ գումարը կազմում է 1․132,2 մլն․ դրամ, նախկինում ներկայացված 984,8 մլն․ դրամի փոխարեն։ Հարկ է նշել նաև, որ լրացուցիչ անհրաժեշտ միջոցները այս պահի դրությամբ (քանի դեռ կատարված չէ բարեփոխումների արդյունքում ամբողջ համակարգի ծախսաարդյունավետության գնահատումը) նախատեսվում է ֆինանսավորել ոստիկանության 2021թ.-ի հատկացումների հաշվին։
Առկա է ՀՀ աշխատանքի և սոցիալական հարցերի նախարարության  դիրքորոշումը:

	5. ՀՀ աշխատանքի և սոցիալական հարցերի նախարարություն
	15.09.20թ.

	
	N ԶԲ/ԺՍ-1-3/54585-2020

	Առաջարկություններ և առարկություններ չկան:
	

	6. ՀՀ արդարադատության նախարաություն


	23.12.20

	
	N 01/27.1/28867-2020

	Առաջարկություններ և առարկություններ չկան:
	

	7. Հանրային քննակում 
	30.07.2020- 14.08.2020

	
	e-draft

	Առաջարկություններ չեն ստացվել:
	


ՀՀ ոստիկանություն
